
		此页尚未校对
形空闊，其體清淨，無物不有，無理不存，紛紜雜遝，萬象森森。靜無所有，而無不有；動無不形，而實無形。千真萬宰，聖賢仙靈，佛菩提眾，罔不在焉。下至凡夫，愚與不肖，莫不各各有一靈寶，至妙至伭，無極變化，至神明法。惟落後天，生種種障，障蔽靈臺，致使一切，妙法神化，無由著見，久乃汨沒，愈失本真，本真既失，萬法湮淪。悲哉嘆乎！一失均失，無有存者，墮落火坑，因仍流轉，與蠢動同，詎不悲乎！夫此上清，具神通界，境致昭嚴，其所具設，無不華美，而禹餘宮，色相莊嚴，上懸華蓋，有五色雲，四面繚繞，放五色光，照燭一切大千世界，皆成五色，祥光瑩徹，無有隱者。其中復出，微妙異香，化為氤氳，和靄之氣，徧佈諸天諸地之處，一切天人，餐是伭氣，皆各滿足，無有厭者。以斯勝概，集諸天人，咸至其下，俄見上清，聖境廓開，現諸樓閣，琪花珠寶，玉樹瓊枝，仙禽異獸，各各一名，罔可形狀。又現一切殿閣樓臺，金碧煇煌，霞彩燦爛，一切真聖，伭宰高士，星冠劍履，環珮琚，往來出入，各顯妙相。復有天真玉女之輩，霞髻雲鬟，瓊珮彩裳，各捧摩尼寶珠一粒，環繞道前，忽現天尊神人之像，猙獰奇狀，各執利刃，弓矢戈戟，現三首眼，各能言視，化六手臂，各有捧持，環立拱護，變化無端，是諸天人，遠觀遐矚〈音竹〉，莫能相即，讚嘆希有，無有異者。夫此妙境，罕所覯聞，罕有能至，至伭至妙，幾絕形容，豈知此中，更有伭奧，挹其伭奧，真為叵測，太極渾涵，萬象具足。以一黍米，藏諸世界；以一芥子，納諸須彌；以一毫端，建諸梵剎；以一微塵，現諸法像；以一竅聲，化億萬聲；以一孔氣，變千萬形。俄而日月，任其盤旋；俄而風雷，恣其怒號。以有為無，原無而有，非真非幻，造化無方。是諸靈寶，出大妙音，為諸真宰，啟諸道藏，宣說靈妙無量之法，傳以清靜不二之儀，金符玉篆，科律森嚴，傳授秘密，無上心印，金章玉

